10 нчы сыйныф (татар төркеме) өчен татар әдәбиятыннан
эш программасына аннотация

        Рус телендә төп гомуми белем бирү оешмаларының 10 нчы сыйныфта татар телен туган тел буларак өйрәнүче укучылар өчен татар әдәбиятыннан эш программасы түбәндәге документларга нигезләнеп тормышка ашырыла:
- “Мәгариф турында” Россия Федерациясенең Законы (федеральный закон “Об образовании в Российской Федерации” № 273-ФЗ );
- “Мәгариф турында” Татарстан Республикасы Законы. (закон “Об образовании Республики Татарстан” N 68-ЗРТ);
 - “Татарстан Республикасының халык телләре турында” Законы (Закон Республики Татарстан от 08.07.1992 № 1560-XII (ред. от 03.03.2012г.) “О государственных языках Ре публики Татарстан и других языках в Республике Татарстан”);
- Татарстан Республикасының базис укыту планы;
- Татарстан Республикасы  Мәгариф һәм фән министрлыгы тарафыннан рәхсәт ителгән үрнәк программа: 	“Рус телендә урта (тулы) гомуми белем бирү мәктәбендә татар әдәбиятын укыту программасы (татар балалары өчен): 1-11 нче сыйныфлар” / Ф.Г.Галимуллин, З.Н.Хәбибуллина, Х.Г.Фәрдиева /– Казан: Татар.кит.нәшр., 2013.
- ТР Әлмәт шәһәре муниципаль автономияле гомуми белем бирү учреждениесе “16нчы гомуми урта белем бирү мәктәбе”нең 2017-2018 елга укыту планы;
- ТР Әлмәт шәһәре муниципаль  автономияле гомуми белем бирү учреждениесе “16 нчы урта гомуми белем бирү мәктәбе”нең белем бирү программасы;
- ТР Әлмәт шәһәре муниципаль автономияле гомуми белем бирү учреждениесе “16 нчы гомуми урта белем бирү мәктәбе”нең эш программалар нигезләмәсе.
Төп укыту планында татар әдәбиятына атнага 2 сәгать, ел буена  70 сәгать каралган. 
Татар әдәбиятын укытуның максатлары:
-татар әдәбияты текстларын форма һәм эчтәлек берлегендә аңлап кабул итү; төп әдәби-тарихи мәгълүматлардан, әдәби барышны тәэмин итүче төп әдипләр иҗаты турында хәбәрдар булу һәм гомум әдәби-теоретик төшенчәләрне татар әдәбиятына мөнәсәбәтле куллана белү. 
-татар әдәбияты тарихының төп фактларына нигезләнеп, әдәби әсәрне уку һәм анализлау күнекмәләре формалаштыру; әсәрләрдәге конкрет-тарихи һәм гомумкешелек өчен мөһим эчтәлекне күрә белү; телдән һәм язма чыгышларда әдәби тел байлыгыннан дөрес файдалану күнекмәләре булдыру.
-әдәби текстны эмоциональ кабул итүне, образлы һәм аналитик фикерләүне, иҗади күзаллауны; китап укучы культурасын һәм автор позициясен аңлауны; сәнгать төрләре белән берлектә әдәбиятның сүз сәнгате буларак үзенчәлеге турында карашны; матур әдәбият әсәрләрен мөстәкыйль уку ихтыяҗы булдыру; укучыларның телдән һәм язма сөйләмнәрен үстерү.
-татар әдәбияты, мәдәнияте белән кызыксыну, дөньяга гуманлы караш, татар халкының мәдәни кыйммәтләренә хөрмәт  булдыру, ягъни рухи дөньясы бай һәм башка мәдәниятләрне хөрмәт белән кабул итүче шәхес тәрбияләү. 
Татар әдәбияты укытуның бурычлары:
-матур әдәбият әсәрләрен укып үзләштерү, алар турында үз фикерләрен әйтергә өйрәтү
-әдәби-теоретик төшенчәләрне аңлату һәм кулланырга өйрәтү;
-укучыларда Ватанга, халыкка, туган телгә мәхәббәт, кешеләргә һәм әйләнә-тирәгә гуманлы караш тәрбияләү;
-кешенең табигатькә мәрхәмәтле булуына ирешү;
-укучыларның телдән һәм язма сөйләмнәрен үстерү.


Укучыларның рус телендә белем бирүче мәктәптә укулары түбәндәге үзенчәлекләргә китерә: а) зур күләмле әсәрләрне кыскартып бирү; б) татар халкының милли үзенчәлекләре, традицияләре, гореф-гадәтләре киңрәк урын алган, милләтнең рухи-мәдәни асылы тулырак чагылган әсәрләрне анализлау; в) татар һәм рус әдәбиятларын (аерым әсәрләрен) чагыштырып өйрәнү.
Мәктәптә әдәбият предметы – кирәкле, әһәмиятле предметларның берсе. Ул укучыларны тормышны үзенчәлекле итеп танып белергә өйрәтә, хисси-эмоциональ дөньясын баета, эстетик зәвык тәрбияли, сөйләмен үстерә, гомумән, шәхес итеп тәрбияләүдә зур роль уйный. Укучы әдәби әсәрләр, аларның авторлары фикере аша гомумкешелек кыйммәтләрен үзләштерә, халыкның буыннардан-буыннарга күчеп килгән рухи байлыгы белән таныша, тормышның катлаулы фәлсәфәсен аңларга тырыша.
Уку-укыту комплекты: Татар әдәбияты: рус телендә урта гомуми белем бирү мәкт.10 нчы с-фы өчен дәреслек-хрестоматия (татар балалары өчен)/ Х.Й. Миңнегулов, Н.С.Гыймадиева. -   Казан, Татар. кит. нәшрияты, 2012.

Укучылар үзләштерергә тиешле күнекмәләр:
- матур әдәбиятның сәнгать төрләре арасындагы урынын, үзенчәлекләрен билгеләү;
- татар матур әдәбиятының гомуми үсеш юлын, аның чорларын белү, ул чорларга хас үзенчәлекләрен күрергә өйрәнү;
- матур әдәбиятның халык тарихы, аның катлаулы борылышлары, аеруча хәлиткеч вакыйгалары белән аерылгысыз бәйләнгән булуын, аларның язучыларга ясаган тәэсирен күрсәтеп бирү;
- классик язучыларның әдәбият үсешендәге ролен аңлату;
- матур әдәбиятның сәнгатьлелек ягыннан эволюциясен тоемлау;
- әдәбиятның үзләренә таныш гомуми мәсьәләләре, аерым язучылар иҗаты, аларның дәрестә үтелгән яки мөстәкыйль өйрәнелгән әсәрләре турында инша, изложение, реферат кебек язма эшләрдә һәм телдән ирекле рәвештә үз карашларын бәян итү.
Укучылар үзләштерергә тиешле мәгълүмат:
-программада өйрәнү өчен каралган әсәрләр, аларга карата тәкъдим ителгән хезмәтләр;
-өстәмә белем чыганакларыннан (әдәби әсәрләр, фәнни әдәбият,тәнкыйди хезмәтләр, Интернеттан алынган материаллар) әдәбиятның гомуми мәсьәләләре, аерым язучыларның иҗаты, тормыш юлы, шәхси кичергәннәренең иҗат иткән әсәрләрендә чагылышы турында;
-программада каралмаган, әмма теге яки бу чорның әдәби мөхитен киңрәк аңларга ярдәм итүче кайбер башка язучыларның тормыш юллары һәм иҗатлары;
-татар һәм рус әдәбиятлары бәйләнешенә караган кайбер материаллар һәм хезмәтләр;
-хәзерге татар әдәбияты авторларының укучыларның үзләрен кызыксындырган әсәрләре;
-хәзерге вакытлы татар матбугатында басылучы аерым әсәрләр һ.б.;
-хәзерге татар әдәбияты белән театр, музыка, кино кебек сәнгать төрләре арасындагы бәйләнешләр һ.б.
Укучының шәхси үсеш-үзгәреше:
-укучының мөстәкыйль фикерләве, гомумиләштереп нәтиҗә ясау сәләте үсү;
-матур әдәбиятта халык тарихы, милләт язмышы гәүдәләнешенә төшенү; кешелеклелек, горурлык, үз-үзен бәяләү үсү;
-укучыда мәктәпне тәмамлап чыкканнан соң да матур әдәбият укуга ихтыяҗ булу;
-әдәби әсәрнең эстетик кыйммәтен аңларлык зәвык формалаштыру.
Төп әдәби-теоретик төшенчәләр
Әдәби төрләр һәм жанрлар. Образлар системасы. Шигырь төзелеше. Автор образы, хикәяләүче образы, лирик герой. Әдәби әсәрдә сурәтләү чаралары. Татар әдәбиятында традицияләр һәм яңару процессы, жанрлар үсеше турында гомуми күзаллау булдыру.

10 -11 нче сыйныф укучыларының әдәбияттан белем, осталык  һәм күнекмәләренә гомуми таләпләр.
Татар халык авыз иҗаты жанрларыннан:
- әкиятләр, аларның төрләрен, геройларның төп сыйфатларын аера белү;
- язучылар язган әкиятләрнең үзенчәлекләре; 
- дөнья халыклары әкиятләре;
- мәкальләр һәм табышмаклар. Укучыларның тапкырлыгын, зирәклеген билгеләүдә аларның роле;
- җырлар һәм аларның төрләрен аера белү;
- бәетләр, аларда сурәтләнгән вакыйгалар;
- риваятьләр һәм легендалар, аларның жанр үзенчәлекләрен белү.
Әдәбият теориясеннән:
- хикәя, фантастик хикәя, очерк, повесть, нәсерне аера белү;
- автобиографик повесть;
- шигырь һәм поэманың үзенчәлекләрен белү;
- комедия жанры турында аңлатып бирү;
- мәсәл жанрының үзенчәлеге;
- әдәби әсәрнең сюжетын тотып ала белү;
- уңай герой, лирик герой төшенчәләрен аера белү;
- әдәби әсәрләрдән сурәтләү чараларын таба белү.
Татар мәдәниятеннән:
- татар халкының гаилә-көнкүреш, гореф-гадәт һәм йолаларын аңлата белү;
- милли орнаментларны аера белү;
- әдәбиятка бәйле рәвештә балет, опера, сынчы кебек терминнарны аңлатып бирә белү сорала.
 10-11 нче сыйныфларда:
- халык авыз иҗаты һәм әдәбият;
- халык авыз иҗаты жанрларыннан бәет, дастан, риваятьләр турында мисаллар китереп, аларга аңлатма бирә белү;
- аларның текстларыннан өзекләр китереп, мәгънәсен ачыклап бирә белү;
- әдипләрнең тормыш юлы һәм иҗаты турында тулы мәгълүмат бирә белү;
- татар әдәбияты тарихын чорларга бүлә белү;
- XIX-XX гасыр татар әдәбияты турында өстәмә мәгълүмат туплап, аңлатып бирә алу;
- әдәби әсәрләрнең сурәтләү чараларыннан метафора, эпитет, чагыштыру, җанландыру, гипербола, аллегория һ. б. ны белү һәм мисаллар белән дәлилли алу;
- әдәби төрләр һәм жанрлар;
- әдәби әсәрләрнең эчтәлеген һәм төзелешен (тема, идея, сюжет, композиция, образлар системасы һ. б.) анализлый белү;
- матур әдәбиятның башка сәнгать төрләре белән бәйләнеше.
Сөйләм эшчәнлегенә:
- текстның исеме, андагы таныш сүзләр ярдәмендә укучыларның эчтәлекне аңлаулары;
- укылган текст турында әңгәмәдә катнаша алу, сөйләмдә гади һәм җәенке җөмләләрдән файдалана алу;
- өйрәнелгән язучылар турында сөйләп бирү;
- укылган текстның эчтәлеген сөйли һәм нәтиҗә ясый белү, аңа үз мөнәсәбәтеңне белдерә алу;
- тәкъдим ителгән ситуация, тема яки рәсем турында 12-14 җөмләдән торган текст белән сөйли белү;
- уку һәм сөйләм барышында орфоэпик нормаларны саклау;
- балалар өчен басылган вакытлы матбугат материалларын уку һәм файдалана алу.

10 нчы сыйныфның татар төркемендә  татар әдәбиятыннан  укыту фәненең эчтәлеге
	Бүлекләр
	Кыскача эчтәлек
	Сәгать саны 

	Борынгы һәм Урта гасыр әдәбияты 
	Татар әдәбияты тарихына кереш. Әдәбиятның чорларга бүленеше. Борынгы һәм Урта гасыр әдәбиятына кыскача күзәтү.

	Кол Гали 
	Кол Гали. “Кыйссаи Йосыф” поэмасы. Аның  сюжеты, төп образлар.
Кол Гали. “Кыйссаи Йосыф” поэмасы. Автор күтәргән төп мәсьәләләр, әсәрнең үзеннән соңгы әдәбиятыбыз үсешенә ясаган тәэсире.
СТУ. Кол Гали. “Кыйссаи Йосыф” поэмасы.

	Сәиф Сараи. 
	Алтын Урда чоры тарихы, мәдәниятенә кыскача күзәтү. Сәйф Сараи. “Сөһәйл вә Гөлдерсен”дастаны. Әсәрдәге вакыйгаларның чынбарлыктагы нигезе, реальлеге.
Сәйф Сараи. “Сөһәйл вә Гөлдерсен”дастаны. Геройлар сурәтләнешенең үзенчәлекләре, мәхәббәт темасын күтәрүдә шәркый традицияләргә таянуы.
	2

	“Идегәй “ дастаны
	Алтын Урда чоры тарихы, мәдәниятенә кыскача күзәтү. Сәйф Сараи. “Сөһәйл вә Гөлдерсен”дастаны. Әсәрдәге вакыйгаларның чынбарлыктагы нигезе, реальлеге.
Сәйф Сараи. “Сөһәйл вә Гөлдерсен”дастаны. Геройлар сурәтләнешенең үзенчәлекләре, мәхәббәт темасын күтәрүдә шәркый традицияләргә таянуы.

	Мөхәммәдьяр
	Казан ханлыгы чоры әдәбияты һәм мәдәнияты турында кыскача мәгълүмат.
Мөхәммәдьяр иҗаты. “Төхфәи мәрдан” поэмасы (өзекләр)  
	3

	XVII-XVIII йөз әдәбиятына кыскача күзәтү. Мәүлә Колый иҗаты
	XVII-XVIII йөз әдәбиятына кыскача күзәтү. Мәүлә Колый иҗаты
	1

	XIX йөз әдәбиятына һәм мәдәниятенә күзәтү
	XIX йөз әдәбиятына һәм мәдәниятенә күзәтү. Иҗтимагый-тарихи, мәдәни мохит, әдәби иҗаттагы төп юнәлешләр.
 БСҮ Мәгърифәт учаклары.

	Габделҗаббар Кандалый
	Габделҗаббар Кандалый. Тормыш юлы һәм иҗаты турында белешмә.“...Иляһи барча галәмне...” шигыре, “Сахипҗамал” поэмасы (өзек). Шагыйрьнең әдәбиятка алып килгән яңалыгы.

	Шиһабетдин Мәрҗани
	Шиһабетдин Мәрҗани.Тормышы һәм күпкырлы эшчәнлеге.Шиһабетдин Мәрҗани турында татар әдипләре. Мәрҗанинең татар иҗтимагый фикер үсешендәге роле. БСҮ “Мәрҗани – татар дөньясының мөхтәрәм заты” темасына сочинение язу. БСҮ. “Татар каһарманнары” Каһарманлык, батырлык турында сөйләшү.

	Мифтахетдин Акмулла
	Мифтахетдин Акмулла. Тормыш юлы һәм иҗаты турында белешмә. “Башка милләт алга барыр булды...”, “Сүз чыгар шагыйрьләрдән хикмәт берлән” шигырьләре, “Дамелла Шиһабеддин Хәзрәтнең мәрсиясе” поэмасы (өзек)
	2

	Каюм Насыйри
	Каюм Насыйри. Тормышы һәм күпкырлы эшчәнлеге.“Әбугалисина” кыйссасы турында. Фантастик сурәтләү алымының сюжетны оештырудагы әһәмияте. Гуманистик идеяләрнең яклануы. БСҮ. «Каюм Насыйри – татар дөньясының мөхтәрәм заты» дигән темага сочинение язу.

	Муса Акъегетзадә
	Муса Акъегетзадәнең тормышы һәм иҗаты турында белешмә.Муса Акъегетзадәнең  «Хисаметдин менла» повесте (өзек). Татар әдәбиятында җәдитчелек-кадимчелек мәсьәләсенең мәйданга чыгуы.Әсәрдә милләтнең бүгенгесе һәм киләчәге турындагы мәсьәләләрнең җитди куелышы.Әсәрдә искелек тарафдарларының тәнкыйтьләнүе, аларга алмашка килгән яңа кешеләрне күрсәтергә омтылыш, хатын-кыз язмышы мәсҗәләсе. БСҮ. Хисаметдин менла образына характеристика язу.

	Заһир Бигиев
	Заһир Бигиевнең тормышы һәм иҗаты турында белешмә. З. Бигиевнең «Меңнәр яки гүзәл кыз Хәдичә» романы (өзек). Әсәрнең темасы, идеясе.Әсәрдә образлар бирелеше.Әсәрнең төзелеше. Роман жанры турында искә төшерү һәм белемне киңәйтү. БСҮ.  
	4


	ХХ гасыр башы әдәбиятына күзәтү
	ХХ гасыр башы әдәбиятына күзәтү
	1

	Гаяз Исхакый
	Гаяз Исхакый иҗатының яңалыгы. Татарча яшәү рәвешен башка мохиткә куеп карауда автор позициясе. Г. Исхакыйның «Ул әле өйләнмәгән иде» әсәре (өзекләр), анда катнаш гаилә мәсьәләсенең чагылышы. Холык, әхлакый нигез,  кеше язмышы мәсьәләләренең үзара нык керешүе. СТУ. Г.Исхакыйның  “Кәләпүшче кыз” әсәре.
	3

	Габдулла Тукай
	Габдулла Тукай. Шагыйрьнең XX гасыр башы әдәбияты үсешенә керткән өлеше. Г. Тукайның «Милли моңнар»  (ятларга), «И каләм!», «Сәрләүхәсез», “Өзелгән өмид” шигырьләре. Шагыйрь һәм милләт язмышы мәсьәләсе. Әсәрләрнең темасы, идеясе. БСҮ “Минем Ватаным”, “Г Тукай иҗатында Туган як темасы”. Г.Тукай образының әдәбиятта, музыкада, сынлы сәнгатьтә чагылышы. СТУ.И.Нуруллинның “Тукай” әсәре.

	Композитор Нәҗип Җиһанов
	Композитор Нәҗип Җиһанов. Музыка сәнгате өлкәсендәге эшчәнлеге турында белешмә.” Кырлай” симфоник поэмасын тыңлауга әзеләнүдә  Г.Тукайның “Шүрәле”әсәре белән таныш булуның мөһимлеге

	Рәссам Бакый Урманче
	Бакый Урманче иҗаты турында белешмә. Тукай образын гәүдәләндергән әсәрләре. БСҮ “Тарих һәм сәнгать”

	Дәрдемәнд
	Дәрдемәнднең тормыш һәм иҗаты турында белешмә. Дәрдемәнднең «Кораб» (ятларга), “Бәллү”, “Видагъ”, “Татар углы татармын” шигырьләре. Аларның темасы, идеясе.
	3

	Сәгыйть Рәмиев
	С. Рәмиевнең тормыш юлы һәм иҗаты турында белешмә. С.Рәмиевнең «Таң вакыты» (ятларга), “Мин” шигырьләре. Авторның аларда үткәргән карашлары. Шагыйрь иҗатында гыйсъянчы герой.
	2

	Галиәсгар Камал
	Г. Камалның иҗаты турында белешмә.  Г. Камалның  «Бүләк өчен» комедиясе. Әсәрнең проблематикасы, көлкечел конфликт, образларның бирелеше. Әсәрнең проблематикасы, көлкечел конфликт, образларның бирелеше.

	Артист һәм язучы Габдулла Шамуков
	Артист һәм язучы Габдулла Шамуков иҗаты.  Аның татар театр сәнгатен үстерүдәге эшчәнлеге.
	1

	Фатих Амирхан
	Ф. Әмирханның иҗаты турында белешмә.Ф. Әмирханның «Хәят» повесте (өзекләр). Әсәрнең идеясе, кеше психологиясен тасвирлауда авторның осталыгы. СТУ. Ф. Әмирханның «Хәят» повесте (өзекләр).
	3


	Мирхәйдәр Фәйзи
	Мирхәйдәр Фәйзинең тормыш юлы һәм иҗаты турында белешмә.“Галиябану” драмасы. Драманың җыр һәм музыка белән үрелгән беренче сәхнә әсәрләреннән берсе булуы, мәхәббәт гүзәллеге һәм сафлыгы гәүдәләнеше, образлар бирелеше.
	4

	Шәехзадә Бабич
	Шәехзадә Бабич. Тормыш юлы һәм иҗаты турында белешмә. “Исемнәр бакчасы”, “Тукай үлгәч”, “Язгы җыр” (ятларга) шигырьләре. Әсәрләрдә хатын-кызга мәхәббәтле караш, күренекле шәхесләребезне зурлау һәм яшәешебезнең илаһилык белән сугарылырга тиешлеге мәсьәләләренең алгы планга чыгуы. Шагыйрьнең күңел дөньясы чагылышы. БСҮ “Минем яраткан героем”. Гомумиләштереп кабатлау. БСҮ “Сәламәтлек һәм спорт”.

